
31 Oktober 2008 
1.  Woordwyser II:  Bybel in Konteks
Die Bybel is 'n bundel antieke dokumente wat dit vir die moderne mense soms moeilik maak om te verstaan. Die Woordwyser II Bybel in Konteks wil die gelowige Bybelleser help om God se stem helder en duidelik te hoor deur die konteks van die Bybelgeskrifte te ontsluit.  Lees meer hieroor in die bekendstelling onder Bylaes hieronder.
 
2.  Teo-nuus
Alphonso Groenewald skryf 'n artikel oor die 'verborge gesig van God' en belig dit vanuit profetiese en psalm-literatuur. Aangesien hierdie week in die teken van die 16e eeuse-Hervorming staan, skryf Jurie le Roux vier meditasies daaroor. Ons verwys u weereens na verlede week se twee artikels oor die Reformasie. 

Verder resenseer Gerda de Villiers die rolprent 'Brideshead Revisited' en wys op die problematiek van religieuse fundamentalisme. Ten slotte word twee boeke wat by Protea Boekehuis beskikbaar is, bekend gestel.
 

3.  Pen Seekamp: 5-15 Desember 2008

PEN beoog om hierdie jaar net soos vantevore vir 120 kinders uit die middestad drome te laat waar word! Loop jy in die middestad, word jy bewus van die stad se geraas, motors, sirenes en so kry hierdie betonoerwoud ’n naam: Pretoria middestad!  Binne hierdie harde plek bly daar mense, elk met eie stories, drome en ‘n  verlange om iets van “Liewe Jesus” se hart te sien. Wil jy saam kom bou aan ‘n kind se droom? ‘n Geleentheid om weg te kom van mamma se probleme, van pa wat nie werk het nie. Dit is die realiteit vandag binne die hartjie van ons stad. Dalk bly jy ook in die stad.  Of dalk bly jy in ’n plek waar jy rustig kan asemhaal en veilig voel. Waar gaan jy hierdie Desember wees?


Kom raak deel van God se planne in die midde-stad en kom vat hande met PEN en help om drome te realiseer! Word ‘n PEN vriend en bou met jou hande en dalk jou rande aan die blink ogies wat moontlik vir die eerste keer die see gaan sien, elke dag ’n lekker warm bord kos kry en ja, dalk ‘n roomys of twee!!! Die krag van drome lê in jou hande, kom sit hand by hierdie Desember en sien hoe 120 kinders se lewens verander deur God wat jou inspireer! Ons bring alle eer aan die Here vir PEN en vir PEN se ondersteuners.  Dit is en bly ‘n groot voorreg om deel te wees van ‘n storie van inspirasie en ‘n storie van mense se lewens in alle areas van die samelewing, wat verander en vernuwe word tot verheerliking van God se Naam.  Kontakbesonderhede is beskikbaar op hulle webwerf:  http://www.givengain.com/cgi-bin/giga.cgi?c=355

Sterkte met die laaste stukkie van die jaar.  Mag u almal net liefde en sinvolheid beleef in jul lewens.  Mag ons almal saam met die Psalmdigter in Psalm 139 ervaar dat ons elke oomblik besig is met dinge wat ewigheidswaarde het.
 

 

4.  Vosstraat-nuusbrief
Die jaar snel ten einde en as mens dit reg benader, is dit soos ‘n lekker waterglybaan!  Die “Big Splash” kom nog as die Kersgety en lekker kuier naderkom! Watter voorreg het ons nie om te kan uitsien na mooi dinge en nie hoef te bekommer oor basiese, ontbrekende dinge soos ons so dikwels in ons werk moet aanskou nie! ....  Lees verder in die nuusbrief onder Bylaes hieronder.

 

 

5.  Gebedsbyeenkoms vir vroue by Freedom Park, Pretoria op 6 November 
Die beplanning van die gebedsbyeenkoms is gesamentlik deur verskillende kerke gedoen en dit het nie ’n politieke agenda nie. Die Freedom Park trust gee jaarliks vir kerke die geleentheid om ’n gebedsbyeenkoms by die museum te reël. Vroue word veral vanjaar tot gebed opgeroep in die tyd van onsekerheid, swak ekonomies, hoë pryse, werkloosheid, geweld ,onsekerheid en onstabiliteit in die land. Mans is egter net so welkom.

Die NG Kerk sal sy plek tussen die ander kerke in ons land moet begin inneem indien ons nog ’n bydrae wil lewer en ’n rol wil speel. Ons sal sigbaar moet begin deelneem aan byeenkomste soos hierdie. Daarom wil ons gemeentes versoek om asseblief hierdie saak op die aankondigings te plaas en lidmate aan te moedig om saam met medegelowiges te bid vir vrede, versoening en vriendskap. 

 

Indien ’n ouetehuis dit wil bywoon kan u die telefoonnommer op die uitnodiging skakel en ’n gratis munisipale bus sal verskaf word.

Navrae moet asseblief aan die Freedom Park Trust gerig word, sien dokument onder Bylaes hieronder.
 
 

6.  Uitnodiging: aan almal wat hulself as "jonger of jonk van gees" ag en binne die bediening staan...
Alle dominees, jeugwerkers en mense betrokke op ander maniere in die bediening in gemeentes binne ons sinodale streek, wat hulleself as jonger of jonk van gees ag, is baie welkom om die volgende gespreksgeleentheid op Woensdag, 19 November 2008 om 09:00 by NG Doornpoort by te woon.  Dus, geen ouderdomsbeperking!  Daar sal soos gebruiklik 'n lekker ete en iets te drinke wees.  

>>  Bevestig asb so spoedig moontlik met ds Lizl-Louise Schoeman by 0832838440 / lizl-louise@mailbox.co.za of jy die geleentheid kan bywoon. 
 


7.  Gemeente- en Kollega-nuus
>>  NG Eloffsdal: Vier hul eeufees 1908-2008!!  Die gemeente nooi graag alle oud-lidmate uit na die spesiale feesgeleentheid.  Daar sal ook talle items te koop wees soos 'n eeufees-gedenkboek en spesiale Bybels.  Besoek http://www.ngeloffsdal.co.za/index_files/Page616.htm vir meer inligting en vir die feesprogram van 13-16 November 2008. 


>>  NG Warmbad:  Jacques Steenkamp het 'n beroep na Sellenbosch-Wes aanvaar - ons wens hom en sy gesin seën toe in hulle nuwe werkkring.



>>  NG Waverley:  Nico Coetzee emeriteer op 31 Oktober 2008.  Volgens 'n ooreenkoms met die kerkraad bly hy 'n verdere ses maande as pastorale hulp aan.


>> Interkerklike Gholfdag:  
*  Wanneer: 28 November 2008.
*  Waar: Magaliespark Buiteklub

*  Registrasie: Vanaf 07:00 Afslaantye vanaf 07:30
*  Inskrywingsgeld: R140 – Sluit speelgeld - Braaipakkie en karretjie wat jy deel met iemand in. Jy kan loop as jy verkies. Spelers betaal self.

*  Kompetisie formaat: Individuele Stableford.
*  Wie mag deelnaam:  Enige lidmaat van 'n gemeente.
*  Hoe skryf ek in?  Faks jou naam of vierbal se name en kontaknommer na Frits 012-546805 of E-pos na florandia@absamail.co.za. ±10 spelers per gemeente. Daar is vir 80 spelers totaal by die gholfklub bespreek. Bespreek vroeg, ongelukkig kan die hoeveelheid spelers nie vermeerder word nie, indien ons vol bespreek is sal ons jou naam op ‘n waglys plaas
*  Verdere navrae:  Fritz 083 308 0213



>>  GPS Koördinate:  Gideon Roets (Wierdapark-Suid) versoek gemeentes om hulle GPS "waypoints" of koördinate van hul kerkgeboue en die ingange na hom deur te stuur.  Dit sal dan na GARMAP en andere deurgestuur word vir plasing op die kaarte. Kontak Gideon by groets@tiscali.co.za  

**  (Hier is 'n manier om voor jou rekenaar te sit en jou koördinate te bepaal: gaan na MWeb se tuisblad (www.mweb.co.za) en kliek op Street maps.  Volg die instruksies op die skerm tot jy jou kerkgebou opgespoor het.  Plaas die 'kursor' oor die kerkgebou en lees die koördinate af.)




8.  Ten slotte
> Lees die volgende om seker te maak dat jy geregistreer is as stemgeregtigde:  Very easy...type in your ID number and the IEC tells you if you are registered and where you are registered.  Each vote makes a difference so get registered!   https://www.elections.org.za/amregister/amregister.aspx
BYLAES
 HOOR JY DIE STEM VAN DIE HERE AS JY DIE BYBEL LEES?

'n Mens se brein is 'n snaakse ding: ons verstaan dikwels iets eers regtig as ons die groter prentjie sien. As ons byvoorbeeld wil weet presies wáár 'n legkaartstukkie inpas moet ons na die afbeelding op die voorkant van die legkaarthouer kyk. 
'n Bybelvers is baie soos 'n legkaartstukkie. Ons sukkel soms om 'n stukkie uit die Bybel te verstaan as ons nie weet waar dit in die groot legkaart van die geskiedenis inpas nie.  
Om die Bybelleser te help om die groot prentjie van die Bybel se ontstaanstyd raak te sien bied Woordwyser Bybel in Konteks twee groot hulpmiddels:
'n Dag-tot-dag Bybelleesprogram vir ernstige Bybellesers. Dit bevat:

·         Deeglike inleidings en agtergrondsketse.
·         Verklarings van korter gedeeltes (in dagstukkie-formaat).
·         Riglyne vir kleingroepriglyne gebaseer op die luistersiklus van die Seisoen van Luister.
·        Agtergrond oor die verskillende seisoene van die kerklike jaar.
·        Prys:  R90,00 per boek plus R12,00 posgeld per boek
Eksegetiese en liturgiese riglyne vir gemeenteleiers. Dit bevat:
·         Verdere agtergrondinligting en preeksketse vir elke Sondag van die jaar.
·        Voorstelle vir die inrigting van eredienste wat aansluit by die preekskets.
·         Voorstelle vir die aanbied van kinderboodskappe gebaseer op die preeksketse.
·         Visuele materiaal vir gebruik in die erediens op die meegaande CD. (Opsioneel)
·         Nuutgeskepte liedere vir loprysing en aanbidding.
·         Prys:  R110,00 per boek of R155,00 per boek plus CD plus R12,00 posgeld per boek.
Die Bybel is 'n bundel antieke dokumente wat dit vir die moderne mense soms moeilik maak om te verstaan. Die Woordwyser II Bybel in Konteks wil die gelowige Bybelleser help om God se stem helder en duidelik te hoor deur die konteks van die Bybelgeskrifte te ontsluit.  
  
Vir die gemeenteleier:
Dit is elke predikant en gemeenteleier se begeerte en roeping om gelowiges op die pad van geloofsgroei te begelei. 'n Diep en insigryke verstaan van die Bybel is hiervoor onontbeerlik. Die Woordwyser II Bybelleesprogram kan hiermee 'n belangrike bydrae lewer.
Een manier waarop gelowiges tot 'n beter verstaan van die Bybel gelei kan word, is om die Bybel, nie van voor tot agter nie, maar in die volgorde waarin dit ontstaan het, deur te lees. Bybelboeke en -gedeeltes wat in dieselfde tydperk ontstaan het, word sodoende saam gelees. Dit lei tot groter insig in die onstaanskonteks van die Bybelboeke en gevolglik tot groter begrip van die inhoud van elke boek.
Eksegetiese riglyne asook 'n liturgiese voorstel en kinderboodskap vir elke Sondag is in hierdie bundel ingesluit. Visuele materiaal vir gebruik in eredienste is op die meegaande opsionele CD. Elke ontstaanstydperk wat behandel word, word voorafgegaan deur 'n deeglike inleiding: 'n in-diepte lees en bestudering hiervan sal die moeite loon.
Lees meer by http://www.sinoos.co.za/bedieninge/item/woordwyser_2009 
Bestellings kan geplaas word:
         Webblad by  http://www.sinoos.co.za/books      OF 

         Per epos:  blprog@sinoos.co.za   OF 

         Telefonies: Elna 012 804 9543 

++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

Hallo al ons Vossievriende! 

Ons hoop dat dit met julle almal baie goedgaan! Die jaar snel ten einde en as mens dit reg benader, is dit soos ‘n lekker waterglybaan! Die “Big Splash” kom nog as die Kersgety en lekker kuier naderkom! Watter voorreg het ons nie om te kan uitsien na mooi dinge en nie hoef te bekommer oor basiese, ontbrekende dinge soos ons so dikwels in ons werk moet aanskou nie! Ons harte kan wel daagliks in stukkies breek oor die werklike armoede wat ons moet hanteer en dan kan ons heeltemal verlam raak OF ons kan kies dat ons mos die draers van Lig is en iets daadwerkliks kan DOEN!  Dis juis hierdie daadwerklike doenslag  waarmee  julle almal ons so help!

 

Duisend dankies aan almal wat op een of ander manier help om  hierdie deernisbediening te laat slaag! Ons sien hoe die hoop terugkruip in mense se lewens deur selfs ‘n bord ordentlike kos te kan voorsit vir klein kindertjies en haweloses, ‘n stukkie skoon klere te kan gee met net ‘n vriendelike woord daarby. As julle dit nie vir ons gegee het nie, het ons dit nie gehad om te gee nie – eenvoudig soos dit!

Ons wil weer ‘n paar foto’s plaas sodat julle kan sien hoe ons nuwe plek vorder! Hierdie is Allemansplek en dit is so lekker om die verantwoodelikheid van hierdie groot organisasie te mag deel! Ons klerekamer, Vossies Fashions, gaan goed aan en die kliënte het ons opgespoor! Ons het ook ‘n baie suksesvolle Opedag en Vrywilligerstee op 16 Oktober gehou en dankie gesê aan die mense wat hulle harte en hande gee sonder enige vergoeding. 

Ons plaas vir julle ‘n paar foto’s soos beskikbaar.  Die eerste foto is van Tannies Alta Uys en Babsie Lemmer wat weekliks as vrywilligers in Vossie Fashions werk. Die ander twee foto’s is die werk van Ulinda Theron. Disop die deure van die Lions en die Elephantklassies. 

(Nee, NIE die rugby-Lions waaraan julle nou dink nie…)

Die onderste twee foto’s  is van die Capitol Hotelskool met hulle mentors wat sop en brood vir die haweloses kom bedien het.

Op Maandag 27 Oktober het Annette van Rooyen van Radio Rippel vir ons uitgesaai. Ons het dringend ‘n mat benodig vir die kinders om op te sit voor die TV as ons vir hulle DVD’s vertoon en ons het dit nodig vir ons komende konsert. Alta Davidts in Pierre van Ryneveld het dit gehoor in haar motor en dieselfde dag vir ons ‘n mat geskenk! Baie dankie aan julle altwee daarvoor!

Ons crèche het op Sondagoggend 26 Oktober besoek gebring aan die NG Gemeente Monumentpark. Hulle het daar gaan sing  en Ds. Attie van Niekerk het sy boodskap baie goed daarby laat aanpas. Vir hierdie kinders is so ‘n uitstappie die ekwiwalent van ander kinders se vakansiehou by die see! Dankie aan almal by Monumentpark wat ons kinders so bietjie bederf en met soveel liefde ontvang het! 
Hier is ons koortjie met hulle koorleidster – glo my, sy haal die beste uit daardie klientjies! (Oefen vir toyi-toyi eendag…)Ons kleinste orkeslid is 2 jaar oud..

Ons laaste nuus is dat Lorette Duvenage op 29 Oktober har Diploma as Maatskaplike Hulpwerker verwerf het by Khutaza Strategic Devlopment.  Ons wens haar baie geluk met hierdie prestasie! Sy is vir Vossentrum ‘n groot wins en ons is dankbaar om haar te mag gebruik- veral vir die crèche!  Hier is ‘n klompie van ons personeel wat haar mooi dag kon deel!

Net iets van ons beplanning vir die res van die jaar! Die kinders se “Graduation Day” is op 2 Desember. Ons Kersfunksie vir die kinders sal op 20 November geskied en dié van die haweloses op 5 Desember. 

Die beplanning vir hierdie funksies is reeds in plek, maar enigiemand wat nog iets hiervoor wil bydra, soos klein geskenkies of verversings vir die kinders,  toiletware vir die haweloses,  kan ons kontak by 012-4408854(Miemie)  of 012-3412318 (Lorette). 

++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++

	ENQUIRIES
	:
	  Ms. Lungi Ngele

	TELEPHONE
	:
	  012 470 7400

	EMAIL
	:
	  lungi@freedompark.co.za


	 
	:
	 

	 To:
	:
	The Pastors and  Prayer Women’s League

	   
	:
	

	  
	:
	


RE: PRAYER DAY

The Freedom Park Trust, in line with its mandate for commemorating those who died for freedom and humanity, will be hosting a prayer session on 06th November 2008.  This is considered a special day for intercession for peace, stability, friendship and reconciliation..

The commemoration will take place at Freedom Park, Salvokop, at Isivivane and then proceeding to the Sanctuary and the Amphitheatre of the Freedom Park and will take the form of a multi-faith prayer session.  The prayer session will start at 10h00 in the morning and end at 14h00 in the afternoon.

During the prayer session, each faith will be allowed to conduct the supplications within their form and custom, and through this express a unity in belief of communicating with the spiritual world.

We hereby request you to facilitate your church members to attend the prayer meeting at Freedom Park Site. We are expecting about 2000 people from various religious backgrounds to attend this event.  Transport will be provided.

Looking forward to your positive response. 

Yours sincerely,

 Ms Peggie Photolo
Deputy Chief Executive Officer,  The Freedom Park Trust
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++







